
ها بله ورځ تمیم انصار خصوصي ښوونځي ته تللی وم. شاګردان د ښوونځي په انګړ کې منظم لکه عسکر ولاړ وو.  
ګرځېدل او یو څو نور یې د چوترې پر سر ولاړ وو. یو شاګرد د نورو مخې ته څو تنه استادان د شاګردانو په منځ کې 

په چوترې باندې درېدلی و، په خواږه اواز یې د قران کریم ایتونه تلاوت کړل. انانسره د لسو یوولسو کالو شاګرده وه، 
سرود په اورېدو مې د ویاړ او   د ملي سرود ډله یې دریځ ته راوبلله. ملي سرود په سور او تال برابر وویل شو. د ملي
   وطنپالنې احساس وکړ. انانسرې د ترانې ډله راوغوښته. دوی یوه انګریزي ترانه وبلله.

 

په هر هېواد کې د ښوونې او روزنې موخه دا وي چې راتلونکي نسلونه ښه وروزل شي. هر ملت ته ښه ښکاري چې  
اولادونه یې د دوی په شان عقیده ولري، د دوی ارزښتونه وپالي، له وطن سره مینه وکړي او د پخوانو دود دستور ته د 

   قدر په سترګه وګوري.
 

زموږ خصوصي ښوونځي دې شي ته پام کوي. هر سهار د شاګردانو منظم درول، په دوی کې د نظم او ډسپیلن روحیه  
پیاوړې کوي. د قران عظیم الشان تلاوت له دین سره د دوی تړاو زیاتوي، ملي سرود او وطني ترانې په سړي کې د 

حدت رامنځته کوي. ملي سرود د ملي ویاړونو وطنپالنې احساس راژوندی کوي. ملي سرود په شاګردانو کې ملي و
سمبول دی، کله چې شاګرد ته خپل ملي ویاړونه وریاد شي پر ځان باندې باور پیدا کوي، احساس کوي چې دی هم یو 
څوک دی او په اروایي لحاظ غښتلی کېږي. هغه انګریزي ترانه چې ما واورېده د مینې خبرې یې کولې. موږ په کومه  

نه کوو چې هر څه مو بېل وي او یوازې له ځان سره واوسېږو. موږ د نورو ملکونو په ګاونډ کې ژوند    جزیره کې ژوند
کوو، نړۍ ډېره لویه ده او موږ مجبور یو له نړۍ سره راشه درشه ولرو. چې داسې ده نو د نورو باورونو ته هم باید د 

نورو سره ښه سلوک وکړو. دا هغه څه دي چې د  قدر په سترګه وګورو، د نورو دود دستور ته درناوی وکړو او له  
  نورو ولسونو د ترانو ویل یې رازده کوي.

 

ما چې د کابل په طبي پوهنتون کې د ترهګرو د موجودیت خبر واورېد هک پک شوم. موږ فکر کاوه چې د خشونت او 
ترهګرۍ اصلي لامل به بې سوادي وي خو دا چې د پوهنتون محصلان او استادان د ولسمشر د وژلو توطیه جوړوي، 

ګڼ خلک له دولت او له ولسمشر کرزي څخه ناراضه    دا نو په پخواني حساب نه شو توجیه کولی. ممکن په افغانستان کې
وي خو دوی د ستونزې حل په خشونت کې نه ویني. موږ کولی شو د عدم تشدد په لارو باندې خپلې موخې ترلاسه کړو،  
کولی شو سوله ییزه مبارزه وکړو او کرزی له واکه لرې کړو، که دا کار نه کوو بل کال ته بیا انتخابات کېږي، د کرزي  

   ر ځای به بل مناسب کس ته رایه ورکړو. چې داسې بې تاوانه وسایل په لاس کې لرو نو تشدد به ولې کوو؟پ
د دې محصلانو سابقه راته نه ده معلومه چې مکتبونه یې دلته ویلي دي که په پاکستان کې؟ چې هر چېرته یې مکتب 
ویلی وي یوه خبره ښکاره ده چې په ښوونځي کې ورته د بشرپالنې او وطنپالنې درسونه نه دي ورکړل شوي. په دوی 

   کې د تشدد او جنګ جګړې روحیه روزل شوې ده.
 

زموږ دولتي مکتبونه باید د خصوصي ښوونځیو دغه تجربه خپله کړي. که په دولتي مکتبونو کې هره ورځ شاګردان په  
نظم سره ودرېږي، قران کریم تلاوت کړي، ملي سرود واوري او وطني ترانې سره زمزه کړي نو تر ډېره حده به د  

زړور کېږي. که شاګردان په وار سره د دریځ سر   سرهتشدد مخه ونیول شي. د دې کار بله ګټه دا ده چې شاګردان ور
ته راشي، انانسري وکړي یا ملي سرود ووایي یا ترانه وبولي او یا قران شریف تلاوت کړي نو بیا به د نورو په مخ کې  

ار  له خبرې کولو ونه شرمېږي، په ډاډ او په جرات سره به وینا کوي. او دا هر څه د وطن او د بشر په خیر دي. دا ک
  نه پیسې غواړي نه بل څه، یوازې احساس غواړي.

